
				এই পাতাটির মুদ্রণ সংশোধন করা প্রয়োজন। 
NøR ফ্ৰাইব চরিত ।
ধৰ্ম্মনীতি ও যুদ্ধনীতি উভয়ে এক নহে। ধৰ্ম্মনীতি অনুসারে যুদ্ধ করিলে তাহার পরাজয় ধ্রুব। ইংরাজ যুদ্ধনীতি অনুসরণ করিয়া যুদ্ধ করিয়াছিল বলিয়া তাই আজ পৃথিবী মধ্যে এরূপ প্রাধান্য লাভ করিতে সমর্থ হইয়াছে। ইংরাজ বুঝিয়াছিল, ধৰ্ম্মাবতার হইয়া যুদ্ধ করিলে নিশ্চয় পরাজয় হইবে, তাই তাহারা ষড়যন্ত্র, ঘুষ ও মিথ্যার সাহায্য গ্ৰহণ করিয়া বাঙ্গলা দেশ অধিকার করিতে সমর্থ হইয়াছিল।
ক্লাইবা প্ৰথম অবকাশে ষড়যন্ত্রের প্রধান নায়ক ইংরাজ
দিগের প্রধান সহায় জগৎশেঠকে পত্র লিখিতে বিলম্ব করিলেন না । তিনি জানিতেন জগৎশেঠের কৃপাকণা না পাইলে ইংরাজ কখন এদেশে সূচির অগ্রভাগ পরিমিত ভূমিতেও অধিকার লাভ করিতে সমর্থ হইবে না। তাই ক্লাইব অত্যন্ত নম্রতার সহিত জগৎশেঠ মহাতব রায় এবং মহারাজ স্বরূপ চাদকে নিম্নলিখিত মৰ্ম্মে ১৬ই ফেব্রুয়ারী তারিখে একখানি পত্র প্রেরণ করেন ।
“এদেশে শান্তি এবং কোম্পানীর বাণিজ্য পুনঃস্থাপন জন্য * আপনারা যে লালা রঞ্জিত রায়কে নবাবের সহিত পাঠাইয়া ছিলেন তাহা আমি উমিচাদের কাছে অবগত হইয়াছি । তাহার সহিত পরামর্শ না করিয়া আমি কোন কাৰ্য্যই করি নাই । উভয়পক্ষ হইতেই সন্ধির কাৰ্য সম্পন্ন হইয়াছে। এদেশে কোম্পানীর বাণিজ্য পুনঃস্থাপন জন্য আপনার যথেষ্ট দয়া দেখাইয়া যে চেষ্টা করিয়াছেন সে কথা আমি ইয়ুরোপের পত্রে বিশেষ করিয়া উল্লেখ করিব।”
was engaged in. Cliver's letter to his father dated 23 February. I757.
=

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৩:৩৪টার সময়, ৩ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

